
Апелляция инстанциясида					Биринчи инстанция судининг
маърузачи: судья Т.Турсунов					судьяси: Э.Шамсутдинова

ТОШКЕНТ ШАҲАР СУДИ ЖИНОЯТ ИШЛАРИ БЎЙИЧА
СУДЛОВ ҲАЙЪАТИ АПЕЛЛЯЦИЯ ИНСТАНЦИЯСИНИНГ
А Ж Р И М И

2022 йил 16 август куни Тошкент шаҳар суди апелляция инстанцияси судлов ҳайъати ўз биносида, очиқ суд мажлисида, 
раислик қилувчи судья Т.Турсунов, ҳайъат судьялари М.Ахмедов ва О.Мухамадиевдан иборат таркибда, судья катта ёрдамчиси Ж.Мингбаевнинг котиблигида, тарафлардан Тошкент шаҳар прокуратураси бўлим прокурори С.Хасанбоев, маҳкум Л.Хқлвранинг манфаатларини ҳимоя қилган адвокат Х.Бобоқуловнинг иштирокида, Л.Хқлврага оид тўпланган иш ҳужжатларини, судининг ажримига нисбатан адвокат Х.Бобоқулов томонидан келтирилган хусусий шикоятга қўшимча ва Л.Хқлвра томонидан келтирилган шикоят асосида апелляция тартибида кўриб чиқиб, қуйидагиларни

а н и қ л а д и:

Жиноят ишлари бўйича Бектемир туман судининг 2022 йил 15 июлдаги ажримига кўра,
[bookmark: _GoBack]Хқлвра Ллқва Тодқлвра, 1985 йил 5 майда Хоразм вилоятида туғилган, миллати ўзбек, Ўзбекистон Республикаси фуқароси, маълумоти ўрта махсус, оилали, бир нафар фарзанди бор, муқаддам судланмаган, 
нисбатан Тошкент шаҳар Бектемир тумани ИИО бошлиғининг тақдимномаси қаноатлантирилиб, жиноят ишлари бўйича Тошкент шаҳар Чилонзор туман судининг 2021 йил 28 январдаги ҳукми билан тайинланиб ўталмай қолган 10 ой 13 кун муддатга озодликни чеклаш жазоси шу муддатга озодликдан маҳрум қилиш жазосига алмаштирилган ва унга нисбатан қидирув эълон қилинган.
Иш ҳолатига кўра, жиноят ишлари бўйича Чилонзор туман судининг 2021 йил 28 январдаги ҳукмига кўра, Хқлвра Ллқва Тодқлвра Ўзбекистон Республикаси ЖКнинг 173-моддаси 2-қисми “б,в” бандлари билан айбдор деб топилиб, шу модда билан 2 йил озодликни чеклаш жазоси тайинланган. Ҳукм қонуний кучга киргач Л.Хқлвра, А.Джуманов, А.Зайниддинов ва Ф.Рахмоновдан жабрланувчи Х.Хўжамовнинг фойдасига солидар тартибда 142.500.000 сўм ундириш белгиланган ва судлангаларга 6 ойлик муддат давомида қоплаш мажбурияти юклатилган. 
Тошкент шаҳар суди жиноят ишлари бўйича апелляция инстанциясининг 2021 йил 25 мартдаги ажрими билан суд ҳукми ўзгаришсиз қолдирилиб, суд ҳукмининг қарор қисмидаги “6 ойлик муддат давомида жабрланувчи Х.Хўжамовга солидар тартибда 142.500.000 сўм моддий зарар қоплаш мажбурияти юклатилсин” деган жумла, яъни “1 ойлик муддат давомида жабрланувчи Х.Хўжамовга солидар тартибда 142.500.000 сўм моддий зарар қоплаш мажбурияти юклатилсин” деган жумла билан қонунга мувофиқлаштирилган. 
Ўзбекистон Республикаси Олий судининг жиноят ишлари бўйича судлов ҳайъати кассация инстанциясининг 21.02.2022 йилдаги ажримига кўра, жиноят ишлари бўйича Чилонзор туман судининг 28.01.2021 йилдаги ҳукмининг ҳамда Тошкент шаҳар суди жиноят ишлари бўйича судлов ҳайъати апелляция инстанциясининг 25.03.2021 йилдаги ажримининг Л.Хқлврага оид қисми ўзгартирилиб, Ўзбекистон Республикаси ЖКнинг 173-моддаси 2-қисми “б,в” бандларидан ЖКнинг 28,173-моддаси 2-қисми “б,в” бандларига қайта квалификация қилиниб, тайинланган жазо ўзгаришсиз қолдирилган. 
Тақдимномада, маҳкума Л.Хқлврага нисбатан суд томонидан чиқарилган ҳукм 14.06.2021 йилда ижро қилиш учун Ўртачирчиқ тумани ИИБга юборилган ва рўйхатга олинган бўлиб,  Л.Хқлвра пробация гуруҳига чақиртирилиб, унга жазо ўташ тартиб ва қонун қоидалари тушунтирилган. Маҳкума Л.Хқлвра томонидан ҳукмда кўрсатилган моддий зарарни солидар тартибда қоплаш мажбуриятини бажармагани учун жиноят ишлари бўйича Тошкент вилояти Ўртачирчиқ тумани судининг 19.08.2021 йилдаги ажримига кўра, ўталмай қолган 1 йил 8 ой 
9 кун озодликни чеклаш жазоси Ўзбекистон Республикаси ЖКнинг 
481–моддасига асосан шу муддатга озодликдан маҳрум қилиш жазосига алмаштирилган. Тошкент вилояти Ўртачирчиқ тумани судининг 
19.08.2021 йилдаги ажрими бекор қилиниб, ЖКнинг 62-моддаси тартибида Л.Хқлвранинг 2021 йил 19 август кунидан 2021 йил 26 август кунига қадар қамоқда сақланган ҳар бир кунини озодликни чеклаш жазосининг бир кунига тенгалаштириб чегириб, ўташ учун 1 йил 8 ой 1 кун озодликни чеклаш жазоси қолдирилган. Л.Хқлвранинг яшаш манзили ҳукумат қарори асосида Тошкент шаҳри ҳудудига ўтказилгани сабабли Ўртачирчиқ тумани Пробация бўлинмаси томонидан худудийлик жиҳатидан ҳукм ижросини таъминлаш мақсадида унга нисбатан юритилган йиғма жилд Бектемир тумани ИИО ФМБ Пробаци гуруҳига юборилган ва Бектемир тумани ИИО ФМБ Пробация гуруҳи томонидан 16.10.2021 йилда рўйхатга олинган. Л.Хқлвра 2021 йил 19 октябрь куни Бектемир тумани ИИО Пробация гуруҳи чақиртирилиб, озодликни чеклаш жазосини ўташ тартиби ва мажбуриятлари билан таништирилиб, ёзма равишда тилхат олинган. Л.Хқлвра 2022 йил 28 май куни Бектемир тумани ИИО ФМБ Пробация гуруҳига чақиртирилиб, Ўзбекистон Республикаси ЖКнинг 
481-моддаси 6-қисми ва Ўзбекистон Республикаси ЖИКнинг 
444-моддасига асосан огоҳлантирилиб интизомий жазо қўлланилган. (Огоҳлантириш хатига имзо чекмаган). Л.Хқлвра тақиқ ва чекловларга амал қилиб келаётган бўлсада жиноят ишлари бўйича Чилонзор тумани судининг 28.01.2021 йилда ҳукмидаги ҳамда Тошкент шаҳар суди жиноят ишлари бўйича судлов ҳайъати апелляция инстанциясининг 2021 йил 
25 март кунги ажримидаги моддий зарарни қоплаш мажбурияти бажарилмаётганлиги сабабали Ўзбекистон Республикаси ЖКнинг 
481-моддаси 6-қисми ва Ўзбекистон Республикаси ЖИКнинг 
444-моддасига асосан Л.Хқлвранинг ўталмай қолган 10 ой 28 кун озодликни чеклаш жазосини бошқа жазо турига алмаштиришни сўралган.
Маҳкума Л.Хқлвра хусусий шикоятида, биринчи инстанция суди ажримини бекор қилиб, Бектемир туман ИИО ФМБ бошлиғининг тақдимномасини рад қилишни сўраган.
Адвокат Х.Бобоқулов хусусий шикоятга қўшимча қилиб берган илтимосномасида, биринчи инстанция суди ажримини бекор қилиб, Бектемир туман ИИО ФМБ бошлиғининг тақдимномасини рад қилишни сўраган.
Иш бўйича судья Т.Турсуновнинг маърузасини, прокурор С.Хасанбоевнинг туман судининг ажримини бекор қилишни сўраб берган хулосасини, судланувчи Л.Хқлвранинг ҳимоячиси адвокат Х.Бобоқуловнинг хусусий шикоятларни қаноатлантиришни сўраб берган фикрини тинглаб, хусусий шикоятлар важларини муҳокама қилиб, иш материаллари билан атрофлича танишиб чиқиб, апелляция инстанцияси қуйидагиларга асосан туман суди ажримини бекор қилишни лозим топади.
Иш ҳужжатлари ўрганилганда, жиноят ишлари бўйича Чилонзор туман судининг 2021 йил 28 январдаги ҳукмига кўра, ҳукм қонуний кучга киргач Л.Хқлвра, А.Джуманов, А.Зайниддинов ва Ф.Рахмоновдан жабрланувчи Х.Хўжамовнинг фойдасига солидар тартибда 142.500.000 сўм ундириш белгиланган бўлиб, Л.Хқлвра томонидан 2021 йил 3 июнь куни АТБ “Қишлоқ қурилиш банк”нинг Оҳангарон туман филиали орқали етказилган зарар учун 35.625.000 сўм ҳамда 2022 йил 1 август куни Тошкент шаҳар АТБ “Қишлоқ қурилиш банк”нинг Бош амалиёт бўлими орқали 114.000.000 сўм тўловлар амалга оширилганлиги ҳамда Мажбурий ижро бюросининг Бектемир туман бўлими давлат ижрочиси С.Амановнинг амалда ижро этилган ижро ҳужжати бўйича ижро иши юритишни тамомлаш тўғрисида қарори билан ижро иши юлритилиши тамомланганлиги аниқланган.
Бундай ҳолатда, судланувчи Л.Хқлвра томонидан ҳукм бўйича етказилган зарар тўлиқ қопланганлигини ва унга ҳукм билан юклатилган мажбурият тўлиқ бажарилганлигини инобатга олиб, жиноят ишлари бўйича Бектемир туман судининг 2022 йил 15 июлдаги ажримини бекор қилишни лозим топади.
Юқоридагиларга асосан ва Ўзбекистон Республикаси ЖПКнинг 49713, 49717, 49718, 49719, 49726, 49730, 49731-моддаларига риоя қилган ҳолда апелляция инстанцияси 

А Ж Р И М      Қ И Л А Д И :

Жиноят ишлари бўйича Бектемир туман судининг 2022 йил 
15 июлдаги Хқлвра Ллқва Тодқлврага нисбатан, Чилонзор туман судининг 2021 йил 28 январдаги ҳукми билан тайинланиб ўталмай қолган 10 ой 13 кун муддатга озодликни чеклаш жазоси шу муддатга озодликдан маҳрум қилиш жазосига алмаштириш ҳамда унга нисбатан қидирув эълон қилиш ҳақидаги ажрими бекор қилинсин.
Тошкент шаҳар Бектемир тумани ИИО бошлиғининг тақдимномаси қаноатлантирилмасдан қолдирилсин.
Мажбурий ижро бюросининг Бектемир туман бўлими давлат ижрочиси С.Амановнинг амалда ижро этилган ижро ҳужжати бўйича ижро иши юритишни тамомлаш тўғрисидаги қарорига асосан, иш бўйича етказилган моддий зарарнинг ўрни тўлиқ қопланганлиги эътироф этилсин.
Адвокат Х.Бобоқуловнинг хусусий шикоятга қўшимчаси ва Л.Хқлвранинг хусусий шикояти қаноатлантирилсин.



Раислик қилувчи судья:		(имзо)		Т.Турсунов
Ҳайъат судьялари: 		(имзо)		М.Ахмедов
						(имзо)		О.Мухамадиев
Аслига тўғри, судья:



